
Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 

doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 

Atabayeva Nargis Batirovna – psixologiya fanlari 

arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. Today, the development of creative competence among music teachers, enhancing their professional 
skills and creative abilities, is highly relevant. Modern education requires the improvement of teaching methods 
and tools, as well as the introduction of new pedagogical communication approaches. Creativity is the ability to 
generate new ideas, think beyond conventional frameworks, and make original decisions. In pedagogical practice, 
preparing teachers based on a competent approach and developing their creative potential is crucial. This process 
emphasizes promoting national culture in music education, utilizing modern technologies, and applying 
individualized approaches. In accordance with the tasks outlined in presidential decrees, additional measures are 
being taken to improve the quality of music education and expand students' music-related skills. 
Thus, developing creative competence is not only a matter of professional growth but also a key factor contributing 
to the cultural and educational progress of society. In this process, teachers must regularly update their 
knowledge, apply innovative methods, and adopt an individualized approach to students to enhance their creative 
potential. 

Keywords: music education, creative abilities, students, pedagogical essence, creative development, educational 
process. 

MUSIQA TAʼLIMIDA TALABALARDA IJODIY QOBILIYATLARNI 
RIVOJLANTIRISHNING PEDAGOGIK MOHIYATI 

Namozova Dilorom Tursunovna 
Farg‘ona davlat universiteti 
Pedagogika, psixologiya va Sanʼatshunoslik fakulteti 
“Musiqiy taʼlim va madaniyat” kafedrasi dotsenti 

Annotatsiya. Bugungi kunda musiqa oʻqituvchilarining kreativ kompetentligini rivojlantirish, ularning kasbiy 
mahorati va ijodiy koʻnikmalarini shakllantirish juda dolzarbdir. Zamonaviy taʼlimda oʻquv metodlari va 
vositalarini takomillashtirish, yangi pedagogik kommunikatsiya usullarini joriy etish zarurati ortmoqda. Kreativlik 
– bu yangi gʻoyalarni yaratish, anʼanaviy fikrlashdan chiqib, original qarorlar qabul qilish qobiliyatidir. Pedagogik 
faoliyatda kompetent yondashuv asosida oʻqituvchilarni tayyorlash, ularning kreativ salohiyatini rivojlantirish 
muhim hisoblanadi. Bu jarayonda musiqa taʼlimida milliy madaniyatni targʻib qilish, zamonaviy texnologiyalarni 
qoʻllash va individual yondashuv muhim oʻrin tutadi. Prezident qarorlarida belgilangan vazifalarga muvofiq, 
musiqa taʼlimi sifatini oshirish va talabalarning musiqa bilan bogʻliq koʻnikmalarini kengaytirish uchun qoʻshimcha 
choralar koʻrilmoqda. 
Shunday qilib, kreativ kompetentlikni rivojlantirish nafaqat kasbiy kamolot, balki jamiyatning madaniy-maʼrifiy 
taraqqiyotiga hissa qoʻshuvchi muhim omildir. Bu jarayonda oʻqituvchilar oʻz bilimlarini muntazam yangilab 
borishi, innovatsion metodlarni qoʻllashi va talabalarga individual yondashuvi orqali ularning ijodiy salohiyatini 
oshirishlari zarur.  

Kalit soʻzlar: musiqa taʼlimi, ijodiy qobiliyatlar, talabalar, pedagogik mohiyat, ijodiy rivojlanish, taʼlim jarayoni. 

Kirish. Bugungi kunda boʻlajak musiqa oʻqituvchilarining kreativ kompetentligini 

rivojlantirishning nazariy asoslarini modernizatsiyalash, oʻqitish metodlari, vositalarini va 

tashkil etish shakllarini takomillashtirish zarurati yanada kuchaymoqda. Shuning uchun 

mutaxassislar tayyorlash, xususan, yangi davrga mos oʻquv-metodik va ilmiy adabiyotlar 

yaratish va ularni taʼlim jarayoniga tatbiq etish, oʻquv muassasalarini zamonaviy pedagogik-

kommunikatsiya vositalari bilan taʼminlash, taʼlim sifatini oshirishga alohida eʼtibor qaratish 

zarur. Shu kesimda musiqa taʼlimida zamonaviy musiqa taʼlimining keng qamrovli va chuqur 

ilmiy-metodik poydevorini ishlab chiqish jiddiy masalalardan boʻlib qolmoqda. Buning uchun 

esa, boʻlajak musiqa oʻqituvchilarining kreativ kompetentligini, kasbiy mahorati va ijodiy 

koʻnikmalarini rivojlantirish talab etilmoqda.  

Hozirgi vaqtda pedagogik faoliyatga qoʻyilayotgan talablar yaratilgan malaka 

talablarining tizimli-faoliyatli yondashuvdan yangicha, kompetent yondashuv asosida 

tuzilishiga erishish shartini qoʻymoqda. Zamonaviy jamiyatda maʼlum tizimga asoslangan yoki 

aniq meʼyorlar bilan belgilab qoʻyilgan sharoitda shaxs oʻzini kreativ jihatlarini rivojlantira 

olmaydi. Shu maʼnoda shaxsda kreativ sifatlar namoyon boʻlishi uchun yangicha muhit, 

yetarlicha eʼtibor va munosabat lozim. Bu esa taʼlimga kompetentli yondashuvni tatbiq etishni 

taqozo etadi. 

Materiallar va metodlar. Kreativlik – bu shaxsning yangi gʻoyalarni yaratishi, 

tafakkurning anʼanaviy qoliplardan chetga chiqib, oʻziga xos, original qarorlar qabul qilishga 

qodirligi sifatida tavsiflanib, mazkur atamaga ilk bora 1922-yilda D.Simpson tafakkurning 

nostandart usuli, deb taʼrif bergan[1]. Shuningdek, musiqashunoslardan O.Ibrohimov, 

O.Malkeeva, O.Matyoqubov, A.Nazarov, R.Yunusov, A.Hoshimov kabi tadqiqotchilarning ilmiy-

nazariy asarlari musiqa nazariyasi yoʻnalishida katta ahamiyatga ega boʻlgan ishlar sifatida 

eʼtiborga molikdir. Bu tadqiqotchilar oʻzbek musiqashunosligiga asos solgan 

mutafakkirlarimizning fundamental asarlarni oʻrganib chiqib, ular ilmiy-amaliy yoritishga 

harakat qilganlar.  

Faylasuf olima L.Bobaeva “Философско-эстетические основы восточной народно-

профессионалной музыки” nomli tadqiqotida sharq musiqasining tarixi, shakllanishi va 

rivojining falsafiy jihatlarini aniqlashga harakat qiladi va bu borda koʻplab olimlarning ilmiy 

ishlarini tahlil qiladi. Tadqiqot nafaqat falsafa fanlari sohasida, balki taʼlim tizimida oʻzbek 

musiqasi tarixining pedagogik ildizlarini musiqiy madaniyat sohasini oʻrganishda ham oʻzining 

dolzarbligi bilan ajralib turadi[2]. 

Muhokama va natijalar. Tadqiqotlar shuni koʻrsatmoqdaki, kreativlik barcha 

sohalarning ajralmas qismi, yoʻnalishi va strategik ahamiyatga ega jihati sifatida qaraladi. Shu 

maʼnoda oliy pedagogik taʼlim tizimida talabalarning kreativ qobiliyatlarini rivojlantirishning 

asosiy mexanizmi sifatida oʻquv jarayoni va uni talaba shaxsiga yoʻnaltirish nazarda tutiladi. 

Fikrimizcha, kreativlik tushunchasi intellekt bilan aloqador jarayondir, “kreativlik 

aqlning eng yuqori shaklidir”, negaki u oʻrganilgan bilimlarni tahlil etish, foydalanishdan 

tashqari, yangi fikr va gʻoyalarni, innovatsion bilimlarni yaratishni ham oʻz ichiga oladi. 

Biz tomonimizdan oʻrganilgan abadiyatlar, tahlil etilgan tadqiqot ishlari shuni 

koʻrsatdiki, yuqori darajadagi kreativ shaxslar namunali intellektga ega boʻlishi mumkin, ammo 

yuqori intellekt egalari har doim ham kreativ boʻlolmaydi. 

Umuman olganda shaxsni kreativlik darajasiga koʻtarilish uchun boshqalardan farqli 

holatda qoʻshimcha mustaqil izlanishi, tasavvur va qobiliyatlarini rivojlantirishga intilishi, 

tarixiy va zamonaviy adabiyotlarni ijodiy, ilmiy jihatdan erkin tahlil etishi, dunyo 

oʻzgarishlaridan xabardor boʻlishi, buning uchun ommaviy axborot vositalari, internet 

tarmoqlaridan unumli foydalanishi, oʻquv jarayonida erkin fikrlar yuritishi, yangi bilimlarni 

qiziqish hamda ishtiyoq bilan oʻzlashtirishi, oʻz-oʻzini nazorat qilib borishi lozim. 

Oʻzbekiston Respublikasi Prezidentining 2022-yil 2-fevraldagi “Madaniyat va sanʼat 

sohasini yanada rivojlantirishga doir qoʻshimcha chora-tadbirlar toʻgʻrisida”gi PQ-112-sonli 

qaroriga koʻra, 2022—2026-yillarga moʻljallangan Yangi Oʻzbekistonning taraqqiyot 

strategiyasini “Inson qadrini ulugʻlash va faol mahalla yili”da amalga oshirishga oid davlat 

dasturiga muvofiq, 2022-2023 oʻquv yilidan boshlab taʼlim muassasalarida oʻquvchi va 

talabalarning musiqiy bilim va koʻnikmalarini oshirish, ularning qalbida milliy madaniyatga 

boʻlgan muhabbatni shakllantirish uchun milliy musiqa cholgʻularidan kamida bittasida kuy ijro 

etish koʻnikmalari oʻrgatilishi, musiqa fani uchun haftasiga belgilangan bir oʻquv soati hamda 

unga qoʻshimcha ravishda har hafta milliy musiqa cholgʻularida kuy ijro etish amaliy 

toʻgaraklari va fakultativ darslari oʻtkazilishi, musiqa fani uchun ajratilgan oʻquv soatlari 

doirasida “Hayotimga hamrohdir cholgʻu” shiori ostida cholgʻu ijrochiligi dars mashgʻulotlari 

yoʻlga qoʻyilishi, notalar toʻplamlari va maxsus musiqiy adabiyotlar bilan taʼminlash 

umumtaʼlim maktablarini darsliklar va oʻquv-metodik qoʻllanmalar bilan taʼminlash tizimiga 

kiritilishi, musiqa fani oʻqituvchilarini kamida uchta milliy musiqa cholgʻularida kuy ijro etishga 

oʻrgatish xalq taʼlimi xodimlarini uzluksiz kasbiy rivojlantirish tizimi doirasida amalga 

oshiriladi, bunda qayta tayyorlash (malaka oshirish) kurslarida mashgʻulot olib borish uchun 

madaniyat va sanʼat sohasi vakillari shartnoma asosida jalb etilishi koʻzda tutilgan.[3] 

Kreativ qobiliyatlar — boʻlajak musiqa oʻqituvchilarining kasbiy kamoloti va faoliyat 

samaradorligida muhim oʻrin tutuvchi omillardan biri boʻlib, ularning xohish — istagi tufayli 

emas, jamiyatning qonuniy ehtiyojlaridan kelib chiqadigan zaruriyatdir. Kreativ 

kompetentlikni rivojlantirishga eʼtibor kecha yoki bugun paydo boʻlgani yoʻq. Bugungi davrda 

ham boʻlajak musiqa oʻqituvchilarining borliqdagi goʻzallikka, nafosat olamiga olib kirish 

asosida zamonaviy kadrlar avlodini yuzaga keltirish juda muhim pedagogik vazifalardandir. 

Chunki kreativ kompetentlik tarbiyasi ijtimoiy hayotimizning barcha sohalariga tegishlidir. Bu 

orqali boʻlajak musiqa oʻqituvchilarining ijodkorligini oshirish, musiqiy layoqatini rivojlantirish 

va estetik munosabatga kirishish qobiliyatini oʻstirish mumkin boʻladi. Bu esa, oʻquvchilarning 

musiqiy tafakkuri, sanʼatni tushunishi va unga boʻlgan estetik didini oʻsishiga olib keladi.  

Oliy taʼlimda boʻlajak musiqa oʻqituvchilarining kreativ kompetentliligini rivojlantirish 

mazmunini bir qator ijtimoiy, iqtisodiy, psixologik va pedagogik omillar bilan belgilanadi. 

Shuning uchun ham, pedagogik ilm-fanning zamonaviy darajasi boʻlgan boʻlajak musiqa taʼlimi 

oʻqituvchisining ijodiy faoliyatga tayyorgarlik jarayonining alohida jihatlarini oʻrganish uchun 

integral yondashuv zarur. Shuning uchun ham, hozirda musiqa taʼlimi modernizatsiyalashib, 

yangi pedagogik yondashuv va shakllarni oʻz ichiga olib, rivojlanib bormoqda. Bular onlayn-

dars mashgʻulotlardan tashqari tanlov loyihalariga qaratilayotgan eʼtibordan ham koʻrish 

mumkin.  

Musiqa taʼlimi bugungi kunda taʼlim tizimining muhim bir qismi sifatida ajralib turadi. 

Musiqa oʻqituvchilari nafaqat musiqiy bilimlarni berish, balki talabalarning ijodiy fikrlash 

qobiliyatini rivojlantirishda ham muhim rol oʻynaydilar. Ularning kasbiy kompetentligi va 

kreativligi taʼlim jarayoniga bevosita taʼsir etadi, shuning uchun ushbu fanni oʻqitishda bir 

necha ustuvor yoʻnalishlarga eʼtibor qaratish zarur. 

Birinchidan, musiqa oʻqituvchisining kasbiy kompetentligini rivojlantirishda nazariy 

bilimlar bilan amaliy koʻnikmalarni birlashtirish kerak. Oʻqituvchi nafaqat musiqiy 

nazariyalarni bilishi, balki ularni amaliyotda qoʻllay olish qobiliyatiga ega boʻlishi lozim. Bu esa 

talabalarni musiqiy asarlarni ijro etishda, kompozitsiya yaratishda va musiqiy tahlil qilishda 

yordam beradi. 

Ikkinchidan, kreativlikni rivojlantirish uchun innovatsion usullarni qoʻllash muhimdir. 

O‘qituvchi darslarda zamonaviy texnologiyalarni, multimedia vositalarini va interaktiv 

metodlarni qoʻllab-quvvatlashi kerak. Bu orqali talabalar musiqa bilan yanada yaqinroq 

tanishadilar va oʻz ijodkorliklarini namoyon etish imkoniyatiga ega bo‘lishadi. 

Uchinchidan, musiqa oʻqituvchisi talabalar bilan individual ishlashga eʼtibor berishi 

lozim. Har bir talabaning qobiliyatlari va qiziqishlari har xil boʻlganligi sababli, ularning shaxsiy 

yondashuvi juda muhimdir. O‘qituvchi talabalarning kuchli tomonlarini aniqlab, ularga mos 

ravishda darslarni tashkil etishi kerak. 

Toʻrtinchidan, musiqa madaniyatini targʻib qilish va rivojlantirishda jamoaviy faoliyatlar 

katta ahamiyatga ega. Guruhli ijrolar, ansambllar va orkestrlar tashkil etilishi talabalar orasida 

hamkorlik ruhini uygʻotadi. Bunday faoliyatlar orqali talabalar nafaqat musiqa ijro etishni 

o‘rganadilar, balki jamoa bilan ishlash koʻnikmalarini ham rivojlantiradilar. 

Oxirgi jihat sifatida, musiqaning ijtimoiy ahamiyatini tushuntirish zarur. Musiqa faqat 

sanʼat emas, u inson hayotining ajralmas qismi hisoblanadi. Oʻqituvchi talabalarni musiqaning 

ijtimoiy rolini tushunishga undashi va ularni turli madaniyatlar bilan tanishtirishi lozim. 

Demak, “Musiqa oʻqituvchisining kasbiy kompetentligi va kreativligi” fanini oʻqitishda 

ustuvor yoʻnalishlar nafaqat nazariy bilimlarga eʼtibor berishni balki zamonaviy pedagogik 

usullarni qoʻllashni ham talab qiladi. Talabalarni ragʻbatlantirib, ularning ijodkorligini ochishga 

yordam beradigan muhit yaratish – bu hozirgi zamon musiqa o‘qituvchilarining eng asosiy 

vazifalaridan biridir.  

Boʻlajak musiqa oʻqituvchilari – bakalavrlar umumiy oʻrta taʼlim maktablarining 

«Musiqa madaniyati» fanidan oʻtiladigan har bir mavzuni talabalik davridayoq mukammal 

oʻrganib borishlariga jiddiy eʼtibor berishlari zarur.  

Musiqiy taʼlimda kreativ yondashuv koʻp qirrali jarayonlarni oʻz ichiga oladi. Xususan, 

musiqiy taʼlim nazariyasiga bagʻishlangan didaktik risolalar va ilmiy majmualarni oʻrganish 

boʻlajak musiqa oʻqituvchisiga dirijyor, cholgʻuchi, xonanda va jamoa rahbari sifatida 

shakllanish bilan bogʻliq boʻlgan fanlarni oʻrganishda kreativ yondashuv muhim ahamiyatga 

molik yoʻnalish hisoblanadi. 

Musiqa boʻyicha mutaxassis tayyorlash turli faoliyat turlarini oʻz ichiga oladigan fanlarni 

integratsiyalash yoʻli bilan foydalanishni taqozo etadi. Yaʼni bunda ixtisoslik fanlari oʻrtasidagi 

ilmiy aloqadorlikni taʼminlash va barcha fanlarga taalluqli qadriyatlarga umumiy tarzda 

yondashuvning bir butun yoʻnalishini aniqlash, yaʼni uygʻunlashtirish kerak boʻladi. Barcha 

musiqa fanlari mazmuni doimiy tarzda yangilanib borar ekan, uni oʻrgatish usullari 

takomillashib, oʻzgarib boradi. Ayniqsa, pedagogika sohasida boʻlayotgan muhim oʻzgarishlar – 

zamonaviy, axborot va innovatsion texnologiyalarning taʼlim tizimiga kirib kelishi har bir fan 

mutaxassisidan oʻz kasbiga ijodkorlik bilan munosabatda boʻlishni talab etadi. 

Jahon madaniy hayoti raqobatbardosh kadrlarni yetishtirib borish zaruratini taqozo 

etayotgan bir davrda faqat milliy qadriyatlarni oʻrganishning oʻzi kifoya qilmaydi, balki ayni 

paytda umumbashariy qadriyatlarni ham oʻrganib borish zarurdir. Bu borada milliy musiqiy 

qadriyatlarimizni umumjahon madaniyatiga aylantirish, unga qiziqish uygʻotish va uni 

oʻrganishga boʻlgan ishtiyoqni uygʻota olishga erishish muhim ahamiyat kasb etadi. Demak, 

musiqa mutaxassisliklari oldida turgan muammolarni uch xil yoʻnalishga ajratish mumkin: 

1. Milliy musiqiy qadriyatlarimizni oʻrganish. 

2. Umumbashariy musiqiy qadriyatlarni oʻrganish. 

3. Milliy musiqiy qadriyatlarimizni umumbashariy qadriyatlar darajasiga etkazishga 

harakat qilish. 

Musiqiy taʼlim jarayonida oʻqitiladigan fanlar ham xususiy, ham umumiy xususiyatlarga 

ega. Xususan, bevosita kasbga tayyorlovchi fanlarning har biri oʻz xususiyati va oʻz 

metodikasiga ega. Binobarin, “Cholgʻu ijrochiligi”, “Vokal” (ashulachilik) va “Dirijyorlik” 

fanlaridan mashgʻulotlar yakka tarzda olib boriladi. Unda har bir talabaga ikki kishi dars beradi. 

Ulardan biri oʻqituvchilik qiladi va ikkinchisi (yaʼni konsertmeyster) esa asarni fortepianoda 

(yoki biron oʻzbek cholgʻu asbobida) chalib, joʻrnavozlik qiladi.[4] 

Ayni paytda bu fanlar oʻzaro umumiylik xususiyatiga ham ega. Masalan, yakka tarzda 

oʻrganiladigan asarning bastakori, uning koʻp qirrali ijodi, “Musiqa tarixi” darsida ham 

oʻrganiladi. Shuningdek, oʻtiladigan barcha fanlar oʻrtasida ham ilmiy aloqadorlik mavjud boʻlib, 

allomalar ijodiga kreativ yondashuv ular uchun ham ahamiyatlidir. Masalan, Abu Ali ibn 

Sinoning koʻp qirrali ijodi, pedagogik qarashlari “Umumiy pedagogika”, “Musiqa pedagogikasi”, 

“Umumiy psixologiya”, “Musiqa psixologiyasi”, “Musiqa tarixi”, “Maqom asoslari”, 

“Qoʻshiqchilik asoslari” fanlarida ham oʻrganiladi. Bastakor Mustafo Bafoevning Abu Ali ibn 

Sino sheʼrlari asosida yaratgan “Freski” (lavhalar) asarlar majmuasidan faqat xor asarlari 

sifatida emas, balki “Vokal”, “Solfedjio”, “Fortepiano”, “Xor aranjirovkasi” darslarida ham 

foydalansa boʻladi. Demak, allomalar ijodiga kreativ yondashuv faqat bir fan boʻyicha emas, 

balki kompleks tarzdagi munosabat sifatida ahamiyatlidir. 

Musiqiy taʼlim jarayoni ham nazariya, ham amaliy jihatdan bilimlar majmuasini oʻziga 

birlashtiradi va talabani yetuk mutaxassis sifatida tayyorlaydi. “Elementar musiqa nazariyasi”, 

“Garmoniya”, “Musiqa shakli”, “Polifoniya”, “Musiqa adabiyoti va tarixi” fanlari boʻlajak musiqa 

oʻqituvchisini nazariy bilimlar bilan qurollantirsa, “Cholgʻu ijrochiligi”, “Vokal”, “Xalq 

qoʻshiqchiligi”, “Dirijyorlik”, “Maktab repertuari”, “Xor”, “Ansambl”, “Orkestr”, “Solfedjio” kabi 

amaliy fanlar talabani bevosita amaliyotga tayyorlab boradi. 

Boʻlajak musiqa oʻqituvchisi quyidagi faoliyat turlariga tayyor boʻlib boradi: 

– u bilimlarni metodologik asosga tayangan holda egallaydi; 

– musiqa oʻqituvchisi koʻp qirrali vazifalarni bajara oladi; 

– musiqa oʻqituvchisi har bir sinf uchun xor rahbari – dirijyor boʻladi; 

– u yaxshi sozanda va kuylarni maromiga etkazib chala oladi, oʻquvchilar ijrosiga 

joʻrnavozlik qiladi; 

– yaxshi vokalist, kuylash sirlarini mukammal egallaydi va professional darajada kuylay 

oladi; 

– talabalar oldiga mukammal vazifalarni qoʻya oladi va uning yechimini topishning yoʻl-

yoʻriqlarini koʻrsatib beradi; 

– uning bajarayotgan ishlari aniq nazariy bilimga asoslangan va amaliyotga yoʻnaltirgan 

boʻladi; 

– asarlarni kuylatishda bevosita emotsionallikka erishadi;  

– har bir matnni oʻrganganda xato va kamchiliklarni aniq aytib bera oladi va uni tezda 

tuzatish boʻyicha yoʻl-yoʻriqlar koʻrsata oladi, faollarni ragʻbatlantirib boradi va boshqalarni 

harakatga keltiradi; 

– kuylaganda yoki chalganda mustaqil faoliyat koʻrsata oladi; 

– barcha faoliyat turlarida talabalarning ijodiy faolligi va mustaqilligini talab qiladi; 

– xususan, xor bilan ishlanganda rahbarlik xususiyatini amalda sinab koʻradi va 

dirijyorlik darslariga maxsus tayyorgarlik koʻrib boradi; 

– bilim berishning mazmunini yaxshi bilib olgan holda, uni oʻrgatish metodikasini 

oʻzlashtira oladi; 

– «Dirijyorlik» fani boʻyicha talabalar oʻquvchilarga etkazish uchun didaktik 

materiallardan iborat boy bilim zaxirasiga ega boʻladilar; 

– bilimlarni oʻquvchilarga singdirish texnikasi boʻyicha koʻnikma va malakaga ega 

boʻladi; 

– oʻquvchi oʻzini tutishi, estetik koʻrinishi, etik jihati, muomala madaniyati dirijyorlik 

texnikasiga ega boʻlishi va intellektual jihatdan mukammallikka erishgan boʻlishi lozim; 

– ish jarayonida ularni har tomonlama tarbiyalab borish, har bir ishga kreativ 

yondashuv, qilayotgan har bir ishining qadriyati tomonlarini hisobga olib borish, oʻquvchilarda 

oʻz faniga va berayotgan bilimiga hurmat bilan qarash, ijobiy munosabatni shakllantira olish 

talab etiladi. 

Musiqa taʼlimi jarayoni talaba va oʻqituvchi oʻrtasidagi bevosita muloqot orqali amalga 

oshiriladi. Garchi oʻqitish jarayoni oʻqituvchi tomonidan boshqarilib borilsa-da, orada tez-tez 

boshqaruvchilik rolini talabaga ham berib borish lozim. Shundagina talaba fan asoslarini 

mustaqil ravishda ongli idrok qilish imkoniyatiga ega boʻladi. Dars jarayoni faqat nazariy 

bilimlarni talabaga singdirishdan iborat boʻlib qolmay, u talabalarni amaliy jihatdan ham dars 

jarayoniga aralashtirib borishni talab etadi. Xususan, yakka tartibda oʻtiladigan «Dirijyorlik», 

«Cholgʻu ijrochiligi», «Vokal» kabi fanlar asosan dialog tarzida olib boriladi. Bunda oʻqituvchi 

koʻrsatib beradi va bu koʻrsatmani shu zahotiyoq bajarishga kirishadi. Albatta, talaba dastlab 

bu koʻrsatmalarni amaliy jihatdan tezda bajara olmaydi. Oʻqituvchi yoʻl-yoʻlakay xatolarni 

tuzatib boradi. Har bir asar qismlari mayda-mayda boʻlaklarga ajralib, qayta-qayta takrorlab 

boriladi. Shuningdek, oʻqituvchi asarning maʼlum qismini koʻrsatib bergach, uning yangi 

qismini mustaqil tayyorlab kelish vazifasini topshiradi. Darsda oʻqituvchi koʻrsatmasi asosida, 

uyda mustaqil tayyorlash natijasidagina asarlarni ijro etish malakasi shakllanadi, asta-sekin 

uquv paydo boʻladi va u ham oʻqituvchi singari maʼlum texnikani egallab olishga erishadi. 

Bugungi kunda musiqiy taʼlim berish jarayoni barcha fanlar singari yangi pedagogik 

texnologiyalar asosida olib borilmoqda. Talabaga beriladigan bilim intensiv ravishda amalga 

oshirilmoqda. Bu, oʻz navbatida, talabadan katta kuch-gʻayrat, iqtidor, uquv va diqqat — eʼtibor 

talab etadi. Faqat ixtisoslik fanlari jarayoni emas, balki boshqa fanlarda ham talabalarga chuqur 

bilim berish talab etiladi. Barcha fanlarni milliy qadriyatlarga tayangan holda, oʻtgan ajdodlar 

tajribasidan, tarixiy manbalardan keng foydalangan holda olib borish, xususan musiqa 

allomalarining bilim olishga boʻlgan munosabati, fan taraqqiyotiga qoʻshgan hissalari, sharqona 

uslublarni yaratganligi va qimmatli manbalarini meros qilib qoldirganligi haqida talabalarga 

axborot berib borish, shu yoʻl bilan ularning fanga boʻlgan qiziqishini oshirish kerak boʻladi. 

Buxorolik musiqa namoyandalarini oʻrganish jarayoni, har bir fan xususiyatlaridan kelib 

chiqqan holda, turli shaklda boʻlishi mumkin. Masalan, “Dirijyorlik” darslarida Abu Ali ibn Sino 

sheʼriyatiga bevosita murojaat qilish mumkin. Bu borada bastakor Mustafo Bafoevning Abu Ali 

ibn Sino gʻazallariga bastalangan «Freski» («Lavhalar») asarini oʻrganish jarayonida uning 

serqirra ijodi haqida talabalarga bilim berib borish zarur boʻladi. 

“Vokal” darslarida esa Abu Ali ibn Sinoning ovoz hosil qilish, ovozni asrash, ovozni ravon 

va shirali qilish yoʻllari haqidagi fikrlaridan oʻqituvchilar foydalanishlari mumkin. “Cholgʻu 

ijrochiligi” boʻyicha dars oʻtish jarayonida beriladigan allomaning turli cholgʻu sozlarida chala 

olgani, buyuk ishlar qatorida musiqa haqida risolalar yozib qoldirgani haqidagi maʼlumotlar 

musiqiy merosga kreativ yondashuvning oʻziga xos namunasidir. Ayniqsa, chang cholgʻusida 

surunkali chalish orqali bemorlarni davolagani uning ijodiga boʻlgan hurmat-eʼtiborni yanada 

kuchaytiradi. 

Xulosa. Kreativlik atamasini oʻrganish boʻyicha keng qamrovli tadqiqotlar amalga 

oshirilgan va bu izlanishlar nazariy-amaliy jihatdan maʼlum natijalarga olib kelgan boʻlsa-da, 

kreativlikning yagona va izchil nazariyasi hali ham mavjud emas, yaʼni koʻp tadqiqotchi-olimlar 

tomonidan turli xil taʼriflar va qarashlar mavjudligi kelib chiqadi.  

Hozirgi vaqtda pedagogik faoliyatga qoʻyilayotgan talablar yaratilgan malaka 

talablarining tizimli-faoliyatli yondashuvdan yangicha, kompetent yondashuv asosida 

tuzilishiga erishish shartini qoʻymoqda. Zamonaviy jamiyatda maʼlum tizimga asoslangan yoki 

aniq meʼyorlar bilan belgilab qoʻyilgan sharoitda shaxs oʻzini kreativ jihatlarini rivojlantira 

olmaydi. Shu maʼnoda shaxsda kreativ sifatlar namoyon boʻlishi uchun yangicha muhit, 

yetarlicha eʼtibor va munosabat lozim. Bu esa taʼlimga kompetentli yondashuvni tatbiq etishni 

taqozo etadi. 

Boʻlajak musiqa oʻqituvchilarida kreativ kompetentlikni rivojlantirish uchun ularda 

avvalo ijodkorlikka ehtiyojni shakllantirish, ularda ijodiy ehtiyojni anglashlariga imkon berish, 

taʼsir koʻrsatish va bu jarayonga qaratilgan ijodiy faoliyatni va unga taʼsir etuvchi muhitni 

yaratish talab etiladi. Umuman olganda, har bir inson hayotida ehtiyoj bilan qobiliyat uzviy 

bogʻliq holda namoyon boʻladi. 

Boʻlajak musiqa oʻqituvchilarida kreativlik sifatlarini tarbiyalash oliy taʼlimning muhim 

pedagogik vazifalaridan boʻlib, uni talabalarning nostandart va noodatiy fikrlashi, har qanday 

muammoli vaziyatga tayyor turishi va boshqalarga nisbatan eng mukammal natijani koʻrsatishi 

hamda taʼlim jarayoni ishtirokchisi sifatida yangi gʻoyalarni yaratishga qaratilgan faoliyati 

sifatida tavsiflash mumkin. U talaba shaxsining maʼlum yoʻnalishda bilimlarni oʻrganish va 

egallagan bilim, koʻnikma va qobiliyatlarini tizimlashtira olish, amaliy faoliyatida 

muvaffaqiyatga yetaklovchi tarzda qoʻllay bilishga yoʻnaltirilgan tayyorgarligi boʻlmish 

kompetensiya bilan uygʻunlashgandagina zamon talablariga mos kadrlar yetishib chiqadi. 

Zamonaviy taʼlim tizimi oʻz oldiga shaxsning oʻz shaxsiy mustaqilligi, erkinligi, 

kreativligi, kompetentligi sifatini shakllantirishni asosiy vazifa qilib qoʻygan pallada, 

reproduktiv oʻqitish strategiyasidan voz kechishi kerakligini, bunda taʼlim standartlariga mos 

keluvchi bilim, koʻnikma va malakalarni oʻz ichiga olgan holda oʻquv rejada belgilangan fanlarni 

tashkil etishda oʻquv loyihalaridan foydalanishni nazarda tutadi. 

Boʻlajak musiqa oʻqituvchilarida kreativ kompetensiyani rivojlantirish metodikasiga 

yoʻnaltirilgan oʻqitish tizimini zamon talablari asosida takomillashtirilgan modeli bu borada 

nazariya va amaliyotning birligi, pedagogik faoliyatga muvofiqligi bilan tajriba-sinov ishlari 

davomida oʻz tasdigʻini topdi. 

Boʻlajak musiqa oʻqituvchilarida kreativ kompetensiyani rivojlantirish – professor-

oʻqituvchidan taʼlim-tarbiya jarayoniga ijodkorona yondashishni talab etuvchi, innovatsion 

gʻoyalarni izlab topish va amalga oshirish, nostandart vaziyatlarga moslashtirish va talabalarda 

topshiriqlarni bajarishga nisbatan tezkorlik, aniqlik, betakrorlik, oʻz-oʻzini nazorat qilish, tashqi 

taʼsirlarga oʻzining shaxsiy fikri bilan qarshi tura olish xususiyatlarini tarkib toptirishga 

yoʻnaltirilgan tizimli jarayoni ekanligi kelib chiqadi. 

Boʻlajak musiqa oʻqituvchilarida kreativ kompetensiyani rivojlantirish darajasini 

aniqlashda improvizatsiya, yangi gʻoyalar bilan tashabbus koʻrsatish, nostandart tafakkur va 

tashabbuskorlik koʻnikmalarining shakllanganligi; ijodiylik, originallik, kutilmagan 

vaziyatlarga ijobiy munosabati, mustaqillik; kreativlikka moyillik, ijodkorlik, yaratuvchanlik va 

mukammallikka erishish istagining mavjudligi; maqsad yoʻlida harakat va oʻrgangan, bilgan 

bilimlarini amaliy faoliyatda muvaffaqiyatli qoʻllay olish; yangi raqamli davrda oʻzi va jamiyat 

uchun munosib, manfaatli oʻrinni egallash yoʻlidagi ijodiy faoliyati kabi mezonlarga va 

xususiyatlarga tayanish muhim ahamiyat kasb etadi. 

